
Antara objektif utama program ini adalah
bertujuan untuk memberikan kefahaman tentang
asas penubuhan homestay dalam kalangan para
usahawan, membimbing para usahawan tentang
cara dan saluran untuk mendapatkan geran-
geran dari kerajaan dan memberikan pendedahan
tentang kaedah menjana pendapatan melalui
perusahaan homestay dan pemandu pelancong.

Antara pengisian program ini adalah ceramah
Asas Penubuhan Homestay dan Asas Pemandu
Pelancong yang mana kedua-dua topik ini
disampaikan oleh penceramah daripada
Kementerian Pelancongan, Seni dan Budaya
Malaysia (MOTAC). Sesi ceramah seterusnya
disusuli oleh sesi perkongsian secara santai
bersama pengusaha homestay yang berjaya dan
program hari kedua diakhiri dengan aktiviti
Latihan Dalam Kumpulan (LDK) pada sesi
petangnya.

NEWS   AND ARTICLES

Penulis: Ikhwan Naguib Jusoh

PROGRAM ASAS PENUBUHAN HOMESTAY 
KAWASAN TELLIAN, MUKAH

Fakulti Pengurusan dan Perniagaan, UiTM
Cawangan Sarawak Kampus Mukah telah
mengadakan Program Asas Penubuhan Homestay
Komuniti Tellian, Mukah yang telah berlangsung
selama satu hari pada 2 Mac 2024 bertempat di
Hotel Kingwood, Mukah. Penyertaan program ini
adalah terdiri daripada 60 orang peserta dari
empat buah kampung di kawasan Tellian, Mukah
iaitu Tellian Tradisi, Tellian Tengah, Tellian Ulu dan
Tellian Laut.

Penganjuran program ini merupakan satu langkah
persediaan bagi usahawan sedia ada atau
usahawan baru untuk mempunyai kesedaran dan
kemahiran asas mengenai bagaimana mereka
boleh menubuhkan perusahaan homestay.
Dengan kemahiran dan pengetahuan asas yang
telah dikongsikan, maka ini akan memberi sedikit
sebanyak manfaat kepada usahawan dan bakal
usahawan bagi menyiapkan diri dengan ilmu
yang telah dikongsikan sepanjang program ini.


